
REPUBLIKA E KOSOVES/REPUBLIKA KOSOVA

GJYKATA THEMELORE PEJE - DEGA E GJYKATES DECAN

Numri i 1éndés: 2022:277749
Daté: 22.12.2023
Numri i dokumentit: 05116773

C.nr.1202/2022

GJYKATA THEMELORE NE PEJE, Dega né Decan, Departamenti i Pérgjithshém, gjyqtari
Bajram Cacaj, duke vendosur né ¢éshtjen juridike kontestimore té paditésit B.B, nga Komuna e
Decanit, té cilin sipas autorizimit e pérfagéson Avokatura “Krasniqi & Partners” Sh.P.K., me
avokatét Xh.K, I.N dhe E.B — Bashképunétore, me seli né Prishting, kundér té paditurés Komuna
e Decanit, Drejtoria e Arsimit, me seli né Decan, lidhur me céshtjen juridike kompensim i té
ardhurave personale - shujtave, me vleré té kontestit prej 680,00 €, jashté seancés, me daté
22.12.2023, mori kété:

AKTGIYKIM
- Pér shkak té padégjueshmérisé/mosbindjes —

APROVOHET né térési kérkesépadia e paditésit B.B, ashtu g¢ DETYROHET e paditura
Komuna e Decanit, Drejtoria e Arsimit, ¢ né emér té kompensimit té shpenzimeve pér
shujta/ushgim gjaté punés, pér 340 dité puné, prej datés 18.01.2021 e deri me datén 21.11.2022,
paditésit t’ia paguajé shumén né lartési prej 680,00 €, me kamaté ligjore prej 8 %, e cila do t&
llogaritet nga data 23.12.2022 (data e paraqitjes sé padisé), e deri né ditén e pagesés definitive,
si dhe shpenzimet e procedurés n€ shumé prej 228,00 €, t€ gjitha kéto né afat prej 7 ditésh, nga
dita e marrjes sé kétij aktgjykimi, e nén kércénim té pérmbarimit ligjor.

Arsyetim

Paditési né kété gjykaté pérmes té autorizuarve té tij, me padiné e datés 23.12.2022 dhe
parashtresén pér precizimin e padisé té datés 02.11.2023, ndér té tjera ka theksuar se paditési
éshté né marrédhénie pune né Sh.F.M.U. “Bajram Curri” né fshatin Strellc i Epérm, Komuna e
Decanit, né cilésiné e drejtorit t€ shkollés, me kontraté pune né kohé té caktuar nga data
06.08.2019 e deri mé datén 05.08.2023 dhe bazuar né té drejtén e njohur legjitime paditésit i
takon shpérblimi lidhur me shujtat ditore, sipas Kontratés Kolektive té Arsimit né Kosové dhe
meqé e paditura nuk ka vepruar sipas késaj kontrate né até ményré qé paditésit t’i paguhet shujta
e paraparé me kontraté, ka kérkuar gé e paditura té detyrohet, qé paditésit né emér té

shujtave/ushgimit nga data 18.01.2021 e deri mé 21.11.2022, pér 340 dité puné, nga 2 euro, t’ia
paguaj shumén prej 680 euro, me kamaté ligjore prej 8 %, e cila do té llogaritet nga dita e
paraqitjes sé padisé, e deri né ditén e pagesés definitive, si dhe shpenzimet procedurale, té gjitha
kéto né afat prej 7 ditésh, nga dita e marrjes aktgjykimit, e nén kércénim té pérmbarimit ligjor.

Gjykata né kété céshtje juridike kontestimore, pas shqyrtimit paraprak té padisé, ka nxjerré
aktvendimin pér pérgjigje né padi, C.nr.1202/22 té datés 13.10.2023, me té cilin e ka detyruar té
paditurén, qé té pérgjigjet né padi, té cilin e paditura e ka pranuar me daté 06.11.2023, duke e
njoftuar té paditurén pér detyrimin ligjor pér dhénien e pérgjigjes né padi dhe pér pasojat ligjore
gé do té i keté nése nuk paraget pérgjigje né padi, pérkatésisht pér mundésiné qé gjykata té marré
aktgjykim pér shkak té mosbindjes.

E paditura pavarésisht se e ka pranuar aktvendimin pér pérgjigje né padi, sé bashku me pading,
provat materiale dhe parashtresén pér precizimin e padisé, né kété ¢éshtje juridike kontestuese,
nuk ka paragitur pérgjigje né padi brenda afatit ligjor.

Gjykata pasi i ka vlerésuar kushtet ligjore pér nxjerrjen e aktgjykimit pér shkak t& mos bindjes,
ka gjetur se né rastin konkret, plotésohen té gjitha kushtet ligjore, pér nxjerrjen e aktgjykimit né
fjalé, nga neni 150 par. 1, pikat a), b) dhe c¢) té LPK, e cila dispozité né ményré shprehimore
parasheh se: “Nése té paditurit i éshté dorézuar padia dhe thirrja pér pérgjigie né padi, se
themelésia e kérkesépadisé del nga faktet treguara né padi dhe se faktet né té cilat mbéshtet
kérkesépadia, nuk jané né kundérshtim me provat té cilat i ka propozuar vet paditési, apo me
faktet e ditura botérisht”.

Gjykata nga provat té cilat i jané bashkéngjitur padisé dhe até: vendimi pér pérzgjedhjen e
drejtorit té shkollé i datés 07.08.2019, kontrata e punés e lidhur né mes paditésit dhe té paditurés
me daté 06.08.2019 dhe vértetimi i datés 18.10.2023 pér ditét e prezencés né puné pér periudhén
nga data 18.01.2021 e deri mé daté 21.11.2022, gjykata ka vértetuar faktin se paditési ka punuar
st drejtori 1 shkollés 1 Sh.F.M.U. “Bajram Curri”, né fshatin Strellc 1 Epérm dhe se i njéjti pér
kété periudhé ka gené i punésuar tek e paditura, po ashtu ka vértetuar sakté numrin e ditéve té
prezencés né puné.

Andaj, gjykata vleréson se nga provat e lartcekura del baza dhe lartésia e kérkesépadisé, ngase
sipas nenit 35 paragrafi 7 té Kontratés Kolektive té Arsimit né Kosovés té datés 18.04.2017, e
aplikueshme deri mé daté 21.01.2021, por edhe asaj pasuese té datés 22.01.2021, e aplikueshme
deri mé datén 22.11.2022, pércaktohet se té punésuarve u sigurohet kompensim né ushgim gjaté
punés, pér ditét e pranisé né puné dhe vlera e kompensimit té ushgimit né puné pér njé dité puné
éshté dy euro, andaj né kuptim té nenit 150 i LPK-sé, e né lidhje me dispozitat nga neni 245
paragrafi 1 i Ligjit pér Marrédhéniet e Detyrimeve (LMD), ku pércaktohet se: “Kreditori né
marrédhénien e detyrimit ka té drejté qé prej debitorit té kérkojé pérmbushjen e detyrimit, ndérsa
debitori ka pér detyré ta pérmbushé até me ndérgjegje dhe né térési, né pérputhje me pérmbajtjen
e tij”, erdhi né pérfundim se kérkes€padia e paraqitur nga ana e paditésit éshté e bazuar dhe né
kété rast e njéjta u aprovua né térési si e themelté, duke obliguar té paditurén né pagimin e
detyrimit sikurse né dispozitiv té kétij aktgjykimi.

Lidhur me lartésiné e kamatés sé llogaritur prej 8 %, gjykata vendosi né kuptim té nenit 382 té
LMD-sé, sipas té cilit “Debitori gé vonon né pérmbushjen e detyrimit né té holla debiton, pérpos
borxhit kryesor, edhe kamatén. Lartésia e kamatévonesés éshté teté pérqind (8%) né vit, pérveg
nése parashihet ndryshe me ligj té vecanté”, e llogaritur nga dita e parashtrimit t& padiseé.

Vendimi mbi shpenzimet procedurale u mor sipas nenit 449 dhe 452 par. 1 t€ LPK, me ¢‘rast
paditésit 1u pranua shuma e shpenzimeve né vleré prej 228,00 €. Lartésia e shpenzimeve té
aprovuara i referohet shpenzimeve pér pagesén e taksés gjygésore né vleré prej 20,00 €, pér
pérpilimin e padis€ shuma prej 104,00 €, si dhe pér pérpilimin e precizimit t€ padis€ shuma prej
104,00 €.

Prandaj, gjykata bazuar né arsyet e cekura mé larté, bazuar né nenin 143 lidhur me nenin 150
par.1 té LPK, vendosi si né dispozitiv té kétij aktgjykimi.

GJYKATA THEMELORE NE PEJE
Dega né Decan
Departamenti i Pérgjithshém
C.nr.1202/22, me daté 22.12.2023

Gjyqtari

Bajram Cacaj

UDHEZIM JURIDIK:

Kundér kétij Aktgjykimi éshté e lejuar Ankesa né afatin prej
7 ditéve, nga dita e marrjes sé tij, Gjykatés sé Apelit té
Kosovés, e népérmjet té késaj Gjykate. Ankesa duhet té
paragitet né kopje té mjaftueshme pér palét dhe gjykatén.

